
                           জানুয়ারী ২২, ২০১৫
উপজেলা দুর্যোগ মানচিত্র (Atlas) উদ্বোধন    
বাংলাদেশ সচিবালয় ঢাকা, বৃহস্পতিবার, জানুয়ারী ২২, ২০১৫ – দুর্যোগ ব্যবস্থাপনা ও ত্রাণ মন্ত্রণালয়ের মাননীয় মন্ত্রী জনাব মোফাজ্জল হোসেন চৌধুরী মায়া বীর বিক্রম, এমপি আজ মন্ত্রণালয়ের সভাকক্ষে আয়োজিত এক অনাড়ম্বর অনুষ্ঠানে উপজেলা দুর্যোগ মানচিত্রের মোড়ক উন্মোচন করেন । এসময় জনাব মেছবাহ উল আলম, সচিব,‌ দুর্যোগ ব্যবস্থাপনা ও ত্রাণ মন্ত্রণালয়; জনাব মোহাম্মদ আবদুল কাইয়ুম, জাতীয় প্রকল্প পরিচালক, সিডিএমপি ২ সহ মন্ত্রণালয়ের অন্যান্য কর্মকর্তাবৃন্দ উপস্থিত ছিলেন।  
এখানে উল্লেখ্য যে, বিশ্বে বাংলাদেশ একটি দুর্যোগপ্রবণ দেশ হিসেবে পরিচিত ।  প্রাকৃতিক ও মানবসৃষ্ট আপদের ফলশ্রুতিতে বাংলাদেশ প্রতিনিয়তই কোন না কোন প্রাকৃতিক দুর্যোগের সম্মুখীন হচ্ছে যেমন: বন্যা, খরা, ঘুর্নিঝড়, জলোচ্ছাস, লবনাক্ততা, নদী ভাঙ্গন, ভূমিধ্বস ইত্যাদি ।  বিজ্ঞানীদের ধারনা জলবায়ু পরিবর্তনজনিত কারনে আগামী দিনগুলোতে বিভিন্ন ক্ষেত্রে ক্ষতির মাত্রা আরও বৃদ্ধি পেতে পারে ।  যেকোনো উন্নয়ন পরিকল্পনা প্রণয়নে জলবায়ু পরিবর্তনের ভবিষ্যত চিত্র বিবেচনায় রাখা অত্যন্ত জরুরী ।  এরকম অবস্থায় টেকসই উন্নয়ন পরিকলপনা করতে হলে প্রয়োজন বিজ্ঞানভিত্তিক সর্বশেষ তথ্য এবং উপাত্ত।  

কম্প্রিহেনসিভ ডিজাস্টার ম্যানেজমেন্ট প্রোগ্রাম (সিডিএমপি ২), দুর্যোগ ব্যবস্থপনা ও ত্রাণ মন্ত্রনালয়ের একটি প্রকল্প যেটি দুর্যোগ ব্যবস্থপনায় সরকারের সক্ষমতা বৃদ্ধির উদ্দেশ্যে কাজ করছে ।  সিডিএমপি ২ জলবায়ু পরিবর্তনের বর্তমান ও ভবিষ্যত চিত্র, এর ফলাফল, প্রভাব ইত্যাদির উপর বেশ কয়েকটি গুরুত্বপূর্ণ গবেষণা কাজ শেষ করেছে ।  গবেষনায় প্রাপ্ত ফলাফল ও তথ্য-উপাত্ত বিভিন্নভাবে বিশ্লেষন করে স্থানীয় পরিকল্পনা প্রণয়নের কাজে ব্যবহারের জন্য স্থানীয় সরকার, বিভিন্ন বিভাগের মাঠ পর্যায়ের কর্মকর্তা ও পরিকল্পনাবিদদের ব্যবহার উপযোগী করে তৈরি করা হয়েছে উপজেলা দুর্যোগ মানচিত্র বা এ্যাটলাস (Atlas) ।  এ্যাটলাসটি থেকে সংশ্লিষ্ট উপজেলার আপদের বিবরন, বিপদাপন্নতা, ঝুঁকি এবং সামাজিক-অর্থনৈতিক অবস্থা সম্পর্কে ধারনা পাওয়া যাবে । স্থানীয় ঝুঁকিহ্রাস পরিকল্পনা প্রণয়ন ও তা বাস্তবায়নের ক্ষেত্রে এ্যাটলাসটি সহায়ক ভূমিকা পালন করবে । 
মাননীয় মন্ত্রী জনাব মোফাজ্জল হোসেন চৌধুরী, উপজেলা পর্যায়ে সরকারি ও বেসরকারি কর্মকর্তাবৃন্দকে উপজেলা দুর্যোগ মানচিত্রের সর্বোত্তম ব্যাবহারের মাধ্যমে স্থানীয় উন্নয়ন কার্যক্রম গ্রহণ ও বাস্তবায়নের জন্য আহ্বান জানান। 

টেকসই উন্নয়নের ক্ষেত্রে উন্নয়ন কার্যক্রম গ্রহণে উপজেলা দুর্যোগ মানচিত্রের ভূমিকার উপরে আলোকপাত করেন মন্ত্রণালয়ের মাননীয় সচিব জনাব মেছবাহ উল আলম। 

বিষয়সূচি এবং মিডিয়া সহায়তা সম্পর্কে আরও তথ্যের জন্য, অনুগ্রহ করে যোগাযোগ করুন:

সঞ্জীব কুমার সাহা, রেসপন্স এন্ড এড্যাপটেশন ম্যানেজমেন্ট এনালিস্ট, কম্প্রিহেনসিভ ডিজাস্টার ম্যানেজমেন্ট প্রোগ্রাম (সিডিএমপি ২)

টেলিফোন: ৯৮৯০৯৩৭, ৮৮২১২৫৫, ৮৮২১৪৫৯ (এক্স  ১৪৭), মোবাইল: +৮৮ ০১৭ ১১১৫২৩৪৪   
ইমেইল: sanjib.saha@cdmp.org.bd
ওয়েবসাইট: www.cdmp.org.bd
The disaster management vision of the Government of Bangladesh is to reduce the risk of people, especially the poor and the disadvantaged from the effects of natural, environmental and human induced hazards to a manageable and acceptable humanitarian level and to have in place an efficient emergency response management system.

